
«Հայաստանի Հանրապետության  կառավարության 2021 թվականի հունիսի  3-ի N 927-Լ որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման  նախագծի ընդունման 
	1. ՀՀ կադաստրի կոմիտե

	21.08.2025 թ.

	
	N ՍԹ/15728-2025

	   Ի պատասխան Ձեր 2025 թվականի օգոստոսի 14-ի N 01/18020-2025 գրության՝ «Հայաստանի Հանրապետության կառավարության 2021  թվականի հունիսի 3-ի 
N 927-Լ որոշման մեջ փոփոխություններ և լրացումներ կատարելու մասին» 
ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
   Առաջարկում ենք Նախագծի 1-ին կետի 8-րդ ենթակետում «այգու կոորդինատները» բառերից հետո լրացնել «՝ WGS-84 (ARMREF 02) ազգային գեոդեզիական կոորդինատային համակարգով» բառերը:
	Ընդունվել է։


	2. ՀՀ պետական վերահսկողական ծառայություն
	25.08.2025թ.

	
	Ե/1808-25

	Ի պատասխան Ձեր՝ 2025 թվականի օգոստոսի 13-ի թիվ 01/18020-2025 գրության՝ «Հայաստանի Հանրապետության կառավարության 2021  թվականի հունիսի 3-ի N 927-Լ որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ՝ հայտնում ենք հետևյալը.
Նախագծի հիմնավորմամբ որպես կարգավորման նպատակ և բնույթ նշված է, որ ագրոնոմիական տեսակետից նռենին և թզենին կարող են բազմանալ վեգետատիվ ճանապարհով և մայր բույսից վերցված վեգետատիվ օրգանները կրում են մայր բույսի սորտին բնորոշ հատկություններն ու հատկանիշները, ինչպես նաև այն կարող է ապահովել ինտենսիվ այգիներում կիրառվող խիտ տնկման սխեմաներին բավարարող թույլ աճեցողություն։ Հետևաբար ագրոնոմիական տեսանկյունից նռնենու և թզենու տնկիները կարող են լինել նաև չպատվաստված։ Հաշվի առնելով, որ արդեն իսկ առկա են տվյալ պտղատեսակներով կնքված պայմանագրեր, շահառուների համար հավասար պայմաններ ապահովելու համար, նախագծով առաջարկվող դրույթին տրվել է հետադարձ ուժ։
Մինչդեռ, անհասկանալի է թե նախկինում կնքված պայմանագրերի դեպքում շահառուների համար ինչ հավասար պայմաններ են ապահովվելու նախագծով սահմանված բոլոր դրույթներին հետադարձ ուժ տալու միջոցով: Միաժամանակ, գտնում ենք, որ նման դրույթի նախատեսման պարագայում առաջանալու են ռիսկեր՝ մինչև սույն նախագծի ընդունումը սկսված և իրականացված գործընթացների վերահսկելիության մասով:
	Չի ընդունվել։
Ինչպես նշված է նախագծի հիմնավորման մեջ, ագրոնոմիական տեսանկյունից նռնենու, թզենու տնկիները կարող են լինել նաև չպատվաստված (իսկ պիստակենու տնկիները հիմնականում պատվաստվում են այգեհիմնումից հետո),  և հաշվի առնելով, որ արդեն իսկ առկա են տվյալ պտղատեսակներով կնքված պայմանագրեր, շահառուների համար հավասար պայմաններ ապահովելու համար, նախագծով առաջարկվող դրույթին տրվել է հետադարձ ուժ։ Նշված դրույթին  հետադարձ ուժ տալու հարցը ևս մեկ անգամ քննարկվել է ոլորտի մասնագետների, տնտեսավարողների հետ, նաև Էկոնոմիկայի նախարարությունում։ Վերջիններիս կողմից միանշանակ տրվել է դիրքորոշում, որ չպատվաստված նռնենու, թզենու տնկիներով այգեհիմնումը ագրոնոմիական տեսանկյունից արդարացված է, և ծրագրի շրջանակում չպատվաստված տնկիներով այգեհիմնումը նպատակահարմար չենք գտնում դիտարկել որպես ծրագրի պայմանների խախտում։
  

	3. ՀՀ տարածքային կառավարման և ենթակառուցվածքների նախարարություն
	25.08.2025թ.

	4. 
	№ ԴԽ/15․2/29012-2025

			«Հայաստանի Հանրապետության կառավարության 2021 թվականի հունիսի 3-ի N 927-Լ որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը (այսուհետ՝ Նախագիծ) քննարկվել է ՀՀ մարզպետների աշխատակազմերի հետ։
Քննարկման արդյունքներով հայտնում ենք, որ Նախագծի վերաբերյալ առաջարկություններ և դիտողություններ չկան։
	Ընդունվել է:


	4. ՀՀ արդարադատության նախարարություն
	25.08.2025թ.

	
	№ /27.3/37918-2025

	 1. «Հայաստանի Հանրապետության կառավարության 2021 թվականի հունիսի 3-ի N 927-Լ որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետի 7-րդ ենթակետում «բառից» բառից հետո անհրաժեշտ է լրացնել «և կետադրական նշանից» բառերը՝ պաշտոնական ինկորպորացումն ճիշտ իրականացնելու նպատակով, իսկ «բառերը» բառն անհրաժեշտ է փոխարինել «նախադասությունը» բառով՝ նկատի ունենալով «Նորմատիվ իրավական ակտերի մասին» օրենքի 33-րդ կետի 3-րդ մասը, համաձայն որի՝ նորմատիվ իրավական ակտում լրացումներ կատարվում են դրանում նոր բաժիններ, գլուխներ, հոդվածներ, մասեր, կետեր, ենթակետեր, պարբերություններ, նախադասություններ, բառեր, թվեր կամ կետադրական նշաններ լրացնելու միջոցով:
Նույն դիտարկումը վերաբերում է Նախագծի 1-ին կետի 8-րդ և 11-րդ ենթակետերին։
	                                     Ընդունվել է։


















	2․ Նախագծի 1-ին կետի 2-րդ ենթակետի փոփոխությունը նկատի ունենալով առաջարկում ենք նույնանման փոփոխություն կատարել նաև Հայաստանի Հանրապետության կառավարության 2021 թվականի հունիսի 3-ի N 927-Լ որոշման (այսուհետ՝ Որոշում) հավելվածի Աղյուսակ 1-ի վերջում նախատեսված «խաղողի, ինտենսիվ այգիների և հատապտղանոցների» բառերում։
	                                    Չի ընդունվել։
Աղյուսակ N 1-ի վերջում նախատեսված «խաղողի, ինտենսիվ այգիների և հատապտղանոցների» բառերը վերաբերվում են այգեհիմնման բաղադրիչի դեպքում տնկիների թույլատրելի նվազագույն թվին, իսկ նախագծի 1-ին կետի 2-րդ ենթակետի փոփոխությունը` առանց այգեհիմնման կարկտապաշտպան ցանցերի ներդրմանը։


	3․ Նախագծի 1-ին կետի 11-րդ ենթակետով նախատեսվող լրացումն անհրաժեշտ է նախատեսել 10-րդ ենթակետից առաջ։

	                                   Ընդունվել է։


	4․ Նախագծի 1-ին կետի 13-րդ ենթակետով Հայաստանի Հանրապետության կառավարության 2021 թվականի հունիսի 3-ի N 927-Լ որոշման (այսուհետ՝ Որոշում) հավելվածում լրացվող նոր 25․3-րդ կետի համաձայն՝ ծրագրի 12-րդ կետի 4-րդ ենթակետով սահմանված այգեհիմնման 2 տարվա ժամանակահատվածում նախարարության կողմից կիրականացվի ուսումնասիրություն սահմանված աշխատանքների ընթացքն արձանագրելու նպատակով։
Սույն դեպքում, անհրաժեշտ է հստակեցնել, թե ինչ ընթացակարգով է իրականացվելու ուսումնասիրությունը։
Բացի այդ, նկատի ունենալով, որ Որոշման հավելվածի 12-րդ կետի 4-րդ ենթակետով նախատեսված է, որ ծրագրի շրջանակում շահառուն պարտավոր է այգեհիմնումն ավարտել վարկային պայմանագիրն ուժի մեջ մտնելու պահից առավելագույնը 2 տարվա ընթացքում՝ առաջարկում ենք Նախագծի 1-ին կետի 13-րդ ենթակետով Որոշման հավելվածում լրացվող նոր 25․3-րդ կետի «2 տարվա» բառերը հանել, քանի որ գործնականում հնարավոր է, որ այգեհիմնումն ավարտվի մեկ տարում։
	                                   Ընդունվել է։
Տվյալ կարգավորումը հանվել է նախագծից։

	5․ Նախագծի 1-ին կետի 17-րդ ենթակետում «2-րդ սյունակի» բառերն անհրաժեշտ է փոխարինել «3-րդ սյունակի» բառերով։
	                                   Ընդունվել է։

	6․ Նախագծի 2-րդ ենթակետի համաձայն՝ սույն որոշման 1-ին կետի 4-րդ ենթակետի դրույթը տարածվում է նաև մինչև սույն որոշումն ուժի մեջ մտնելը ծագած հարաբերությունների վրա:
Այսպես, Նախագծի 1-ին կետի 4-րդ ենթակետով նախատեսված է Որոշման հավելվածի 12-րդ կետի 2-րդ ենթակետը «խաղողի» բառից հետո լրացնել «, թզենու և նռնենու» բառերով, ինչի արդյունքում նշված կարգավորումը կունենա հետևյալ բովանդակությունը․ 
«Ծրագրի շրջանակում շահառուն պարտավոր է այգեհիմնումն իրականացնել ցածրաճ (թզուկային և կիսաթզուկային, թույլ աճող) պատվաստակալների վրա պատվաստված սորտերի տնկիներով (խաղողի, թզենու և նռնենու այգիների դեպքում այս պահանջը պարտադիր չէ)»։
Նախագծի հիմնավորման համաձայն՝ ագրոնոմիական տեսակետից նռենին և թզենին կարող են բազմանալ վեգետատիվ ճանապարհով և մայր բույսից վերցված վեգետատիվ օրգանները կրում են մայր բույսի սորտին բնորոշ հատկություններն ու հատկանիշները, ինչպես նաև այն կարող է ապահովել ինտենսիվ այգիներում կիրառվող խիտ տնկման սխեմաներին բավարարող թույլ աճեցողություն։ Հետևաբար ագրոնոմիական տեսանկյունից նռնենու և թզենու տնկիները կարող են լինել նաև չպատվաստված։ Հաշվի առնելով, որ արդեն իսկ առկա են տվյալ պտղատեսակներով կնքված պայմանագրեր, շահառուների համար հավասար պայմաններ ապահովելու համար, նախագծով առաջարկվող դրույթին տրվել է հետադարձ ուժ։
Սույն դեպքում, պարզ չէ նշված կարգավորմանը հետադարձ ուժ տալու նպատակահարմարությունը, ուստի այս մասով Նախագիծն ունի լրացուցիչ հիմնավորման կարիք։
	Չի ընդունվել։
Ինչպես նշված է նախագծի հիմնավորման մեջ, ագրոնոմիական տեսանկյունից նռնենու, թզենու տնկիները կարող են լինել նաև չպատվաստված (իսկ պիստակենու տնկիները հիմնականում պատվաստվում են այգեհիմնումից հետո),  և հաշվի առնելով, որ արդեն իսկ առկա են տվյալ պտղատեսակներով կնքված պայմանագրեր, շահառուների համար հավասար պայմաններ ապահովելու համար, նախագծով առաջարկվող դրույթին տրվել է հետադարձ ուժ։ Նշված դրույթին  հետադարձ ուժ տալու հարցը ևս մեկ անգամ քննարկվել է ոլորտի մասնագետների, տնտեսավարողների հետ, նաև Էկոնոմիկայի նախարարությունում։ Վերջիններիս կողմից միանշանակ տրվել է դիրքորոշում, որ չպատվաստված նռնենու, թզենու տնկիներով այգեհիմնումը ագրոնոմիական տեսանկյունից արդարացված է, և ծրագրի շրջանակում չպատվաստված տնկիներով այգեհիմնումը նպատակահարմար չենք գտնում դիտարկել որպես ծրագրի պայմանների խախտում։


	7․ Նախագծի 3-րդ կետի համաձայն՝ սույն որոշումն ուժի մեջ է մտնում հրապարակմանը հաջորդող օրվանից։
Սույն դեպքում, նկատի ունենալով Նախագծի 1-ին կետի 10-րդ և 12-րդ ենթակետերի կարգավորումները, որոնց արդյունքում տրամադրված վարկի տոկոսադրույքի սուբսիդավորումը կարող է դադարեցվել և տրամադրված սուբսիդավորման գումարը ետ վերադարձվել, ինչպես նաև հիմք ընդունելով «Նորմատիվ իրավական ակտերի մասին» օրենքի 23-րդ հոդվածի 2-րդ մասը, համաձայն որի՝ նորմատիվ իրավական ակտն ընդունելու իրավասություն ունեցող մարմինը պարտավոր է նախատեսել նորմատիվ իրավական ակտի ուժի մեջ մտնելու ավելի ուշ ողջամիտ ժամկետ, բացառությամբ սույն հոդվածի 4-րդ մասով սահմանված նորմատիվ իրավական ակտերի, եթե ակտով սահմանվում են այնպիսի իրավակարգավորումներ, որոնց համար անհրաժեշտ է հիմնավոր ժամանակահատված, որը հնարավորություն կտա հասցեատիրոջը իր վարքագիծը համապատասխանեցնելու սահմանված պահանջներին, կամ սահմանված իրավակարգավորումները վատթարացնում են անձի իրավական վիճակը՝ առաջարկում ենք ուժի մեջ մտնելու ժամկետը վերանայել։
	Ընդունվել է։
Տվյալ կարգավորումները հանվել են նախագծից։

	5. [bookmark: _Hlk133919259]ՀՀ ֆինանսների նախարարություն
	08.28.2025թ.

	
	N 01/9-2/19114-2025

	««Հայաստանի Հանրապետության կառավարության 2021 թվականի հունիսի 3-ի N 927-Լ որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ, որով առաջարկվում է փոփոխություններ կատարել Հայաստանի Հանրապետությունում ինտենսիվ այգեգործության զարգացման, արդիական տեխնոլոգիաների ներդրման և ոչ ավանդական բարձրարժեք մշակաբույսերի արտադրության խթանման պետական աջակցության 2021-2025 թվականների ծրագրի (այսուհետ՝ Ծրագիր) կարգավորումներում, մասնավորապես՝ մեկ տարով երկարացնել Ծրագրի գործողության ժամկետը (2025թ. փոխարեն ժամկետի ավարտը սահմանել 2026թ.), որպես շահառուի պարտավորություն դիտարկել տնկիների կպչողականության առնվազն 75% ապահովելը, նվազեցնել պետական աջակցության տրամադրման չափը՝ այգեհիմնման դեպքում վարկերի տոկոսադրույքների սուբսիդավորումը սահմանված 9 տոկոսային կետի փոխարեն իրականացնել 7 տոկոսային կետով (արտարժույթի դեպքում՝ սահմանված 5 տոկոսային կետի փոխարեն 3 տոկոսային կետով), ինչպես նաև որոշ հստակեցումներ կատարել Ծրագրի կարգավորումներում, հայտնում ենք հետևյալը.
1. Հիմնավորման համաձայն Նախագծով ներկայացված փոփոխությունները նախաձեռնվել են նկատի ունենալով պետական աջակցությամբ ինտենսիվ այգիների հիմնման, ոռոգման արդիական համակարգերի ներդրման ուղղությամբ դեռևս առկա հետաքրքրվածությունը, ինպես նաև սակավաջրությամբ պայմանավորված և գյուղացիական տնտեսություններին կարկտից հասցված վնասները նվազեցնելու նպատակով: 
Այս կապակցությամբ հարկ է նշել, որ նշված նպատակներով Ծրագրի գործողության ժամկետը մեկ անգամ երկարացվել է երկու տարով և սկզբնական 2023թ. փոխարեն սահմանվել է 2025թ. (ՀՀ կառավարության 08.02.2024թ. N 198-Լ որոշում): 
Արդյունքում 2023թ. փաստացի 8.9 մլրդ դրամ ցուցանիշի դիմաց 2024թ. փաստացի ցուցանիշը կազմել է 14.5 մլրդ դրամ, 2025թ. տարեկան նախատեսվել է 12.1 մլրդ դրամ, որից առաջին կիսամյակի 6.7 մլրդ դրամ նախատեսված ցուցանիշի դիմաց փաստացի ցուցանիշը կազմել է 7.4 մլրդ դրամ, իսկ 2026թ. համար արդեն իսկ ներկայացվել է 18.7 մլրդ դրամի բյուջետային հայտ: Ընդ որում Նախագծի հիմնավորմամբ, առանց համապատասխան հաշվարկ-հիմնավորումների ներկայացվել է, որ Ծրագրի գործողության ժամկետը մեկ տարով երկարացնելը կհանգեցնի ՀՀ պետական բյուջեի ծախսերի շուրջ 750 մլն դրամով ավելացման:
Նշվածի կապակցությամբ նշենք, որ Նախագծով պահանջվող լրացուցիչ գումարը չի ներառվել Էկոնոմիկայի նախարարության կողմից ներկայացված 2026-2028թթ. բյուջետային ֆինանսավորման հայտերի շրջանակներում, որոնք ներկայումս արդեն իսկ գտնվում են քննարկման փուլում:
Ելնելով վերոգրյալից և հաշվի առնելով ծախսային առաջնահերթություններն ու հարկաբյուջետային շրջանակի սահմանափակումները, ինչպես նաև հիմնավորմամբ ներկայացված այն տեղեկատվությունը, համաձայն որի կառավարության թիրախային ցուցանիշներն արդեն իսկ ապահովվում են, Ծրագրի գործողության ժամկետը ևս մեկ տարով երկարացնելը գտնում ենք ոչ բավարար չափով հիմնավորված: 
	





















Մասամբ է ընդունվել։
2026 թվականի համար պետական բյուջեի լրացուցիչ ծախսը գնահատվում է շուրջ 750 մլն դրամ (ծախսը հաշվարկվել է 300 հա այգեհիմնման՝ շուրջ 550,9 մլն դրամ, ինչպես նաև  ոռոգման արդիական համակարգեր ներդնելու համար՝ 199,2 մլն դրամ (200 հա), այդ թվում՝ փոխհատուցման բաղադրիչով (140 հա)՝ շուրջ  182,3 մլն դրամ, և վարկային բաղադրիչով (60 հա)՝ շուրջ 16,9 մլն դրամ): Ընդ որում, փոխհատուցման բաղադրիչով ոռոգման համակարգերի ներդրման աշխատանքների համար փոխհատուցումը տրամադրվում է աշխատանքների ավարտից հետո և ծրագրով աշխատանքների ավարտի համար սահմանված է 2 տարի ժամկետ, սակայն հաշվարկները կատարելիս դիտարկվել է, որ աշխատանքները կավարտվեն 1 տարվա ընթացքում։ Միաժամանակ, բյուջեի գնահատված հավելյալ ծախսի նվազեցմանը կնպաստի այն հանգամանքը, որ շահագրգիռ կառույցներում շրջանառելուց հետո նախագիծը լրամշակվել է և արտոնյալ խմբերի համար սուբսիդավորման տոկոսային կետը (14 %) նույնպես նվազեցվել է 4-6 %-ով։ Նախագծով գնահատված լրացուցիչ գումարը չի ներառվել Էկոնոմիկայի նախարարության կողմից ներկայացված 2026-2028թթ. բյուջետային ֆինանսավորման հայտում, քանի որ նախագիծը չի հաստատվել։ Նախագծի հաստատման պայմաններում, գտնում ենք, որ 2026 թվականի համար գնահատված պետական բյուջեի լրացուցիչ ծախսը էական ազդեցություն չի ունենա 2026 թվականի բյուջեով նախատեսված ծախսերի վրա։
Ինչ վերաբերվում է մեկ տարով ծրագրի ժամկետը երկարաձգելուն, ապա հիմնավորման մեջ նշված է նպատակը, որն էլ պայմանավորված  է առաջադիմական տեխնոլոգիաների ներդրմամբ այգեհիմնման, ոռոգման և կարկտապաշտպան ցանցերի ներդրման ցուցանիշը բարձրացնելու անհրաժեշտությամբ։ 

	2. Ծրագրով նախատեսված է, որ շահառուն պարտավոր է այգեհիմնումն իրականացնել ցածրաճ (թզուկային և կիսաթզուկային, թույլ աճող) պատվաստակալների վրա պատվաստված սորտերի տնկիներով, ինչը սակայն պարտադիր չէ խաղողի այգիների դեպքում (Ծրագրի 12-րդ կետի 2-րդ ենթակետ): Նախագծով առաջարկվում է նշված պահանջի ոչ պարտադիր լինելը սահմանել նաև թզենու և նռնենու այգիների համար, միաժամանակ նախատեսելով, որ նշված դրույթը տարածվի նաև մինչև սույն փոփոխությունն ուժի մեջ մտնելը ծագած հարաբերությունների վրա: Այնինչ նշված դրույթին հետադարձ ուժ տալը գտնում ենք խնդրահարույց, քանի որ տպավորություն է ստեղծվում, որ փորձ է արվում աջակցություն տրամադրել նաև Ծրագրի՝ սահմանված պայմանների խախտմամբ արդեն իսկ այգեհիմնում կատարած տնտեսավարողներին, ինչն իր հերթին կհանգեցնի Ծրագրի գծով ծախսերի ավելացման:
Ամփոփելով վերոգրյալը, առաջարկում ենք ձեռնպահ մնալ հավելյալ ծախսային պարտավորություններ նախատեսող որոշումների նախագծեր շրջանառելուց, իսկ դրանց հրատապ, առաջնահերթ և հիմնավորված լինելու պարագայում, միաժամանակ ներկայացնել նաև համարժեք չափով ոլորտի այլ ծրագրերի գծով ծախսերի օպտիմալացման կամ կրճատման առաջարկություններ:  
	Չի ընդունվել։
Ինչպես նշված է նախագծի հիմնավորման մեջ, ագրոնոմիական տեսանկյունից նռնենու, թզենու տնկիները կարող են լինել նաև չպատվաստված (իսկ պիստակենու տնկիները հիմնականում պատվաստվում են այգեհիմնումից հետո),  և հաշվի առնելով, որ արդեն իսկ առկա են տվյալ պտղատեսակներով կնքված պայմանագրեր, շահառուների համար հավասար պայմաններ ապահովելու համար, նախագծով առաջարկվող դրույթին տրվել է հետադարձ ուժ։ Նշված դրույթին  հետադարձ ուժ տալու հարցը ևս մեկ անգամ քննարկվել է ոլորտի մասնագետների, տնտեսավարողների հետ, նաև Էկոնոմիկայի նախարարությունում։ Վերջիններիս կողմից միանշանակ տրվել է դիրքորոշում, որ չպատվաստված նռնենու, թզենու տնկիներով այգեհիմնումը ագրոնոմիական տեսանկյունից արդարացված է, և ծրագրի շրջանակում չպատվաստված տնկիներով այգեհիմնումը նպատակահարմար չենք գտնում դիտարկել որպես ծրագրի պայմանների խախտում։

	6․Ֆինանսատնտեսական նախարարական կոմիտեի նիստ
	22.12.2025թ.

	1. 
	

			1․ Նախագծից հանել շիթային ոռոգման համակարգերի վերաբերյալ ծրագրում ներառված դրույթները։
	Ընդունվել է:


	[bookmark: _Hlk217379182]	2․ Նախագծով 65 տարեկանը լրացած անձանց արտոնություններ տալու վերաբերյալ հիմնավորման մեջ կատարել լրացում՝ նշելով այս ուղղությամբ իրականացվող քաղաքականությունը։
	Ընդունվել է:


		         3․ 18-ից 35 տարեկանը չլրացած երիտասարդների և 65 տարեկանը լրացած անձանց սուբսիդավորման վերաբերյալ նախագծով սահմանված դրույթներում կատարել տեխնիկական խմբագրում։
	Ընդունվել է:



		4․ Արդարադատության նախարարության հետ քննարկել ծրագրի 25․3 կետում ներառված՝ «Ծրագրի 25.2-րդ և սույն կետով տրամադրվող ժամկետների հանրագումարը չի կարող գերազանցել 8 ամիսը» դրույթի կիրառման նպատակահարմարության հարցը։
	Ընդունվել է:
Հարցը քննարկվել է Արդարադատության նախարարության հետ, դրույթը հանվել է նախագծից։


	        5․Առանց կապալառու կազմակերպությունների  ոռոգման առաջադիմական տեխնոլոգիաների ներդրման հնչված առաջարկությունը չընդունել, որոշվեց թողնել գործող ծրագրի պայմաններով՝ պարտադիր կապալառու կազմակերպության միջոցով իրականացնելու պայմանով։
	Ընդունվել է:




 
